
Ádebıet

Тікенгүл

Қоғамдық тыңдау
Қоғамдық тыңдаулар 25.01.2023 

жылдан бастап он жұмыс күні ішінде 
«Шығыс Қазақстан облысы Күршім 
ауданында орналасқан Күршім-2 кен 
орнында құрылыс топырақтарын өндіру 
бойынша тау-кен жұмыстарын жою 
жоспары» бойынша тарату жоспарына 
сәйкес қоғамдық талқылау түрінде 
өткізіледі.

Жобалық құжаттармен танысуға, 
ескертулер мен ұсыныстар беру үшін 
Бірыңғай экологиялық порталда https://
ecoportal.kz/ «Жарияланған қоғамдық 
талқылаулар» бөлімінде болады.

Жобаға тапсырыс беруші – 
«ОблШығысЖол» ЖШС, (БСН: 
080240021886), ҚР, ШҚО, Өскемен 
қаласы, Меновное ауылы, Шоссейная 
26/2.

Жергілікті атқарушы орган – 
«ШҚО Табиғи ресурстар және табиғат 
пайдалануды реттеу басқармасы» ММ, 
тел.: 87232 25-72-06.

Хабарлама
Қоғамдық тыңдаулар ашық отырыс нысанында өткізіледі:
1. «ОблШығысЖол» ЖШС үшін «Шығыс Қазақстан облысы, Самар ауданында орналасқан 

Самартас кен орнында құрылыс топырақтарын өндіру бойынша тау-кен жұмыстарының жоспары» 
жобасына ықтимал әсерлер туралы есеп.

2. 2023 жылы 22 ақпан сағат 11.00 Шығыс Қазақстан облысы, Самар ауданы, Самар ауылы, 
Горохова көш., 58, әкімдік ғимаратында.

3. Тапсырыс беруші – «ОблШығысЖол» ЖШС. Мекенжайы: Қазақстан Республикасы, Өскемен 
қ., Шоссейная көш., 26/2. Телефон: 8 (727) 357-48-49. E-mail: kgp_pvh@mail.ru

4. Әзірлеуші – ГРК«Бай-Су» ЖШС-і, Қазақстан Республикасы, Өскемен қаласы, Тохтаров көшесі, 
51, оф. 34. тел.: 8 (777)-681-32-40, E-mail: baysu21@mail.ru

5. Жобалық құжаттама e-priroda.gov.kz интернет-ресурсында, ecoportal.kz бірыңғай экология- 
лық порталда «Қоғамдық тыңдаулар» бөлімінде орналастырылған.

6. Қосымша ақпаратты тапсырыс берушінің – kgp_pvh@mail.ru электронды мекенжайы 
бойынша, 87232574252 телефоны бойынша алуға болады;

7. Мүдделі жұртшылықтың ескертулері мен ұсыныстары қоғамдық тыңдаулар өтетін күнге де- 
йін үш жұмыс күнінен кешіктірмей мына мекенжайлар бойынша қабылданады:

– Тұтынушының электронды поштасы kgp_pvh@mail.ru
– Жергілікті атқарушы орган – «Шығыс Қазақстан облысының табиғи ресурстар және таби- 

ғатты пайдалануды реттеу басқармасы» мемлекеттік мекемесі, тел.: 8(7232)25-72-06, жергілікті 
атқарушы органдардың электрондық мекенжайы – a.eldarbekova@akimvko.gov.kz

Карантин ұзартылса, бұл қоғамдық тыңдаулар Zoom платформасында бейнеконференц 
байланыс арқылы онлайн режимінде өтеді.

Тыңдауларға қатысу үшін https://us04web.zoom.us/j/79708009138?pwd=9qvGNl8VaDuyea0u
vtlwG87KLXDX83.1 сілтемесіне өтіңіз.

Конференция идентификаторы: 797 0800 9138
Пароль: 7Ju2pa
Тіркеу талқылаудың басталуына 1 сағат қалғанда, жеке куәлікті көрсеткеннен кейін басталады.

24.01.2023 жылдан бастап «Бұқтырма су қоймасының №16.2 балық учаскесінде, 
Мохнатка тауына қарама-қарсы (спорттық-әуесқойлық балық аулау учаскелерін 
қоспағанда), ШҚО, Алтай, Ұлан, Алтайка а. балық өсіру шаруашылығын ұйымдастыруға 
арналған балық өсіру-биологиялық негіздеме» жобасы бойынша 10 жұмыс күні ішінде 
талқылау нысанында қоғамдық тыңдаулар өткізіледі.

Бірыңғай экологиялық порталда https://ecoportal.kz/ «Жарияланған қоғамдық 
талқылаулар» бөлімінде жобалы құжаттамамен танысуға, ескертулер мен ұсыныстар 
беруге болады.

Жобаға тапсырыс беруші – «АЛТАЙСКАЯ ФОРЕЛЬ» ЖШС.
БСН 220140016788
Мемлекеттік тіркеу туралы куәлік 10100560156568 21.01.2022
Р / с KZ29601A151000473501
«Қазақстан Халық банкі» АҚ
БИК HSBKKZKX
ҚР, Өскемен қаласы, қ. Сәтпаев даңғылы, 1
altayskaya_forel@mail.ru
Директоры Медведев Сергей Николаевич
Жергілікті атқарушы орган – «ШҚО табиғи ресурстар және табиғат пайдалануды 

реттеу басқармасы» ММ, тел.:87232 25-72-06.

Дүние дүрлігіп, бір дүдәмал дәуір 
басталған. Атпал азаматтар «үйел- 
менімізді қалай асыраймыз?» деп 
сенделіп қалған. Маған жаңа жұмыс 
алпауыт кәсіпорыннан табылды. Қозы 
көш жерден көзге түсетін, бұйралана 
өрілген түтінінің өзі-ақ оның тіршілік 
иесіне тигізер залалын аңдатқандай. 
Ал цехтарын көрсеңіз...

Қырсығайын десе – қымыран 
іриді, қызмет бөлмесі де сол цехтар- 
дың бірінен бұйырды. Терезесін ыс 
басқан, ол аз болғандай (ызғырық- 
тан қорғану үшін) бергі бетіне үлдір 
шаптаған кабинетім тым жұпыны 
болатын. Кірген бетте-ақ салым суға 
кетіп, бәсім басылып қалды. Маң- 
дайшасында «Жөндеу-механикалық 
цехы» деген жазуы бар көрші 
ғимараттың ырылы да жүйкені 
шабақтайды. Қабырғасындағы тер- 
ліктің көлеміндей темір желдеткіш 
ығыр қоспақтай ыңыранып, ар жағын- 
дағы көк түтінді бері қарай айдай- 
ды. Алғашында кеңсірігім ашыған- 
дай болған, үйренбей қайтсін. 

Арқалығы сатал-сатал ескі орын- 
дыққа сақтана бөксе басып, қырық 
құрау еденді, тұтқасы жұлынған 
көнетоз шкафты сүлесоқ сүзіп өттім. 
Жарық та жылы, жиһазы сызылма- 
ған, тұсқағазы сырылмаған кабинет- 
ке үйренген басым... «Басқа қайда 
барам, жер-жердің бәрі қысқарып 
жатқанда...» деп өзімді-өзім жұбатып 
қойдым. Көрші-қолаңды байқас- 
тырмақ болып, дәлізге шықтым. Ұзын 
коридордың басы мен аяғында ғана 
шам бар. Ал орта тұсы – алакөлеңке. 
Қос қапталдағы қаз-қатар есіктерге 
шегеленген тақтайшаларға мен тү- 
сіне бермейтін техникалық атаулар 
жазылыпты. Қағаберіс қалқадан бір- 
деңе қарауытқандай болды. Еңкейіп 
қарасам, ернеуі кетілген қыш құмыра. 
Ішіндегі қарайған кәдімгі кактус екен. 
Үсік шалған болу керек, тікендері 
сынып, тіні солған. Арса-арса топы- 
рағынан қаңсық иіс шығады. 
Біртүрлі аяп кеттім. Бөлмеме әкеліп, 
өрмекшінің торынан арылттым, түбіне 
су құйдым. Ішімнен «тезірек тірілсе 
екен» деп тіледім. Керішін қопсытпақ 
болып едім, қолымды «тістеп» алды. 
«Баяғыдан бері қайда жүрсің?» дегені 
шығар...

Иә, менің Тікенгүлмен достастығым 
осылай басталған.

Қазір ол – біздің үйдің бұласы. 
Тым кінәмшіл. Бүрлегені де қызық. 
Төрт немесе алты жылда бір гүлдейді. 
Мен баққалы бір рет – қырмызы, бір 
рет – күлгін гүл атты. Шөптің тілін 
білетіндердің өзі аң-таң, ілуде бір 
болатын жағдай көрінеді! Түп мекені 
де бұл жақ емес, Солтүстік Америка 
деседі...

***
Жарайды, басынан айтайыншы... 
Сөйтіп, Тікенгүл кір бөлмеге екінші 

рет кірген. Негізі ес білгеннен бері 
сонда тұрған. Өзінің тиесілі орны 

«Адамның жаратылу 
мақсаты – гүл ашу».

Сүлеймен патша

кепкен. Өлара өтіп, ай ауысқанда 
әлсірегенін сезді. Сыртта – шілде, іште 
– қапырық. «Тіпті кірген-шыққан біреу 
болсашы, қырғын келген бе бұларға?! 
Қалай болғанда да шыдау керек, 
әйтпесе лақтырып тастайды! Мені 
ересен тұқым деді емес пе? Адамдар 
бірдеңе біледі. Тағы біраз күн... Біреу 
болмаса, біреу кірер. Кіре сала мен 
жаққа қарар, өлімші күйімді көрер. 
Сол үшін сәл тынығып алған дұрыс...».

Қанша ұйықтағанын өзі де біл- 
мейді, «Ой, қандай әдемі гүл мынау!» 
деген дауыстан оянып кетті. Ер адам- 
ның қоңыр дауысы. «Осындай кере- 
мет экзотиканы қараусыз қалдыра 
ма екен?!». Әлеуетті қол жасығы 
тікендерінен аялай сипалады. Одан 
шыққан жылудан бойына лап етіп 
қан тарады. Сола бастаған тіндеріне, 
тарамыстанған тамырларына нәр 
жүгірді. «Бұрын осында отырғандар 
тастап кеткен ғой, Мейірім Мереевич» 
деді екінші дауыс. Тікенгүл бұл 
есімді бірден қағып алды. «Ұмытпау 
керек, Мейірім!» деді іштей. «Менің 
құтқарушым осы адам болар, сірә...».

Бақытына қарай бөлменің жаңа 
қожайыны гүл атаулыны жақсы кө- 
ретін адам болып шықты. Ескі қыш- 
көзеден шығарып алып, қарашірік 
толтырылған кәрлен сауытқа отыр- 
ғызды. Судан да тарықтырмайды. 
Бұрынғы жәннат бағы қайта орал- 
ғандай. Бұл енді оның әр қадамын 
қалт етпей қадағалап отыратын 
болды. Есік тықыр ете түссе, елеңдеп 
тұрады. Ол қуанса, бұл да жайдары. 
Ол мұңайған күні Тікенгүлде маза жоқ. 
Бұрынғыдай емес, бойын тіктеп алды. 
Сабағы жасылданып, сояуларының 
түбірі қызғылт тартып, ұзара түсті.

***
Өмір кейде ойламаған жерде қиыс 

кетеді. 
Мәңгілік ештеңе жоқ бұл фәниде, 

бәрі өткінші! Гүл екеш гүлге де...
Күндердің күнінде қожасының 

көңілінен бір беймазалық сезген. 
Аққұба жүзін мұң кіреукелеп, жағын 
таянып, ойға батып отырғаны. Елдің 
соңынан қалып, терезе алдына келеді. 
Гүл отырғызылған гәрденді өзіне қарай 
жылжытып алады да күбірлеп бірдеңе 
айтады. Бір күні оның сөздерін анық 
естіді. «Білесің бе, достым, сендер өте 
ұқсассыңдар», – деді ол кактустың 
сояудай инелерін аялай сипап тұрып. 
– «Ол да сен сияқты сүйкімді, еркін 
және өзгелерге мүлде ұқсамайтын 
дегдар жан. Тіпті мінездерің де 
бірдей. Мынау сенің тікендеріңдей 
кірпіктерінің ар жағында көп адам 
елеп-ескере бермейтін өзгеше бір 
сиқыр бар! Жұмбақ сыр бар! Бірақ 
ол мені көзіне де ілмейді! Бар көңілі 
– көрші цехтағы мастерде. Ол деген 
нағыз сужұқпас алаяқтың өзі емес 
пе, алдап кетеді ғой! Алданады ғой! 
Өкінеді ғой!..». 

Төбесіндегі орайға ап-ащы, ып-
ыстық жас тамып кетті. Екеуі де селк 
етті. Сол жалғыз тамшы Тікенгүлдің 
тұла бойын күйдіріп кеткендей болды. 
Жүрегі атқалақтап, жоны ысыды. 
Ол өсімдік атаулыда жүрек қайдан 
болсын деп ойлайтын, қателесіпті. 
Қожайыны көзін сүртіп, теріс айналды. 

Иіні босаған күйі шығып кетті.
Сол күннен бастап Мейірімнің бұл 

бөлмеге келуі сиреді. Сағыныштан 
Тікенгүлдің собығы саржағал тартты. 
Анда-санда әлдебіреу құйып кететін 
суды да тұшынып сіңірмейді. Әсіресе 
бөлмедегі қыз-келіншектердің ол ту- 
ралы өсегі өлтіріп барады. «Махаб- 
батқа осал» дейді. «Одан басқа қыз 
құрып қап па? Бір сүйсе ақыл-есінен 
айырылып қалатын дәндәку екен» 
дейді. Ал Тікенгүл болса, соның бәрін 
естіп отырады. Дауласарға дәрмен 
жоқ, зығырданы қайнайды.

... Бүгін оның жұмысқа келмегеніне 
тұп-тура екі апта. Мұндағылардың 
сөзінен ұққаны – кетіп қалыпты. 
Америка асып кетіпті! Қашан 
қайтатынын ешкім білмейді. Төбесінен 
жай түскендей болды. Енді ешкім күн 
сайын аймалай өбектеп, мейірімін 
төкпейді. Әуелі тікендерін шаң басты. 
Бара-бара діңі де ыстанып кетті. Түсі 
оңып, сотасын бойлай тарам-тарам 
әжім пайда болды.

Бірақ ол ондай ұсақ-түйек өзгерісті 
елеген де жоқ. Бүкіл есіл-дерті те- 
реңнен қабындап келе жатқан басқа 
бір құпия өзгеріске, ұлы өзгеріске 
ауған. Ол оны тілі болса да тіс жарып 
ешкімге айтпас еді... 

Сенесіз бе, жас тамған жерде 
алдымен көбелектің көзіндей дақ 
пайда болған. Сосын маржандай 
түйнек күндіз-түні мазасын алып, 
милығын керіп, ұлғая берді. Бір күні 
таң алдында торғайдың тіліндей 
қоңырқай зат жұп-жұқа балауса 
қабығын тесіп шықты. Әу баста 
есеңгіреп қалған. Есін жиса – тас 
төбесінде бір шөкім гүл жайнап тұр! 
Түксиген қалың тікен ортасындағы 
сұлулықты көргеніңіз бар ма? Әдемі- 
лігін айтып жеткізу мүмкін емес! 
Құдай-ау, тұп-тура үрлеген шоқтай!

Жұмысқа келген қыздар күрең қы- 
зыл күлтелерді бірден байқады. «О, 
қараңдар, біздің кактус гүл жарыпты! 
Өмірінде бірінші рет!» деп таңдай 
қағысып жатты.

Ал Тікенгүл болса, мынау жарық 
дүниедегі арзу арманының орын- 
далғанын түйсінді. Күндердің күнінде 
осы қауашақтан басқа тұқымның 
пайда болатынын, өзінен аумайтын 
айрықша дәнектің бүршік атып, қауыз 
ашатынын түсінді. «Олар да менің 
көргенімді көріп, Махаббат, Мейірім 
деген мұғжиза сезімдердің құдіретін 
басынан кешер! Елеусіз, ескерусіз 
қалмас» деп түйді. Бойы балбырап, 
тамырлары тарамдалып, ғажайбат 
күйге бөленді. Жарқыраған қымбат 
ваза ішінде жалғыз қалмай, өмірінің 
жалғас табарын ойлағанда күңгірт 
бөлме нұрланып сала берген!..

***
... Жер атты алып планетаның 

басқа қиырында шырт ұйқыда жатқан 
Мейірімнің түсіне кактус кірген. Түн 
ортасында оянып алды. «Тікенгүл!.. 
Қараусыз қалды-ау, ә! Мен барғанша 
өлмесе екен!».

Таң ағарып атқанда апыл-ғұпыл 
жиналып, әуежайға тартты... 

Жұмағазы Игісін,
жазушы

ПОЭЗИЯ

Жаны жарқын жақын 
досым күршімдік,

Сыр айтқан-ды бейне аңыз әңгіме.
Өзі куә болған тылсым бұл шындық,
Естен, сірә, кете қоймас мәңгіге.

Мұндай жағдай тегін адам басынан, 
Өтпесі анық болмаса Алла әмірі.
Тектілігі тәнті еткен жасынан,
Азаматқа сүйінген- ау Тәңірі.

Жақсылығын жақсылыққа 
жалғаған,

Жазылмас заң санап мұны 
бұрыннан.

Еш түспеген ой-санаға орнаған,
Адамшылық атты алтын тұғырдан.

Зайыбы да жатсынбас жан баласын,
Көркем мінез келісті ару жайдары.
Отбасында ұйыған бек жарасым,
Кісіліктің сияқты уыз қаймағы.

Қосақтардың жаз пейілді дидары,
Көл көңілі, жан жылуы, сый-дәмі.
Қанағат пен тәубе жанға жиғаны,
Бойларына ұялаған иманы.

Өркені өсіп, ізгіліктен нәр алып,
Шаңырақтан шашырап бақ ұшқыны.
Ой түзеді, бой түзеді таралып,
Екеуінің үш перзенті – үш гүлі.

Пәк сезіммен сүйіп ата-анасын,
Айрықша аялаған бір-бірін.
Бір-бірінің артық білген бағасын,
Үшеуіне төккендей-ді күн нұрын.

Күн нұрындай бойға сіңген мейірім,
Әкесі мен Анасының нәрі еді.
Тарту етіп тағдыр да сый-пейілін,
Алдарынан ашылды арман әлемі.

Игілік боп жарды қауыз – бүршігін,
Әке-анадан алған асыл үлгісі.
Уақыт болса зырылдатып ұршығын,
Тұрмыс құрды, сәби сүйді тұңғышы.

Ата-әже атанып бек сүйінген, 
Асып-тасты жұп жандардың шаттығы.
Шығармады перзентхана үйінен,
Немеренің сәби иісі, тәтті үні.

Жай кезде де көңілі – күн, құшақ кең,
Онсыз-дағы сағыныштан сарғайған.

Тұңғышының сіңлісі ұшақпен,
Алып-ұшып жетті қиыр шалғайдан.

Қалдырмаған сүйіншілі хабар жай,
Өрекпіткен түйсік, сезім күйі де.
Тартты бірден жаны байыз таба алмай,
Әуежайдан перзентхана үйіне. 

Салғандай боп сарсаң сана сан ізге,
Сездіргендей бір сұмдықты әлдене.
Әкесімен қауышты да дәлізде,
Тұра ұмтылды сәби жатқан бөлмеге.

Сыралғы іспен өткізетін әр күнін,
Өзгелердей болмай онша әбігер.
Алға тартып перзентхана тәртібін,
Жолын бөгеп кес-кестеді дәрігер.

Сағынышты жалынышқа еті өліп,
Кеткен мүлде, демесе де «Әрі жүр!».
Тұрғандайын бар салмақты көтеріп,
Дәрігерім міз бақпады бәрібір.

Бұл әрекет болар, бәлкім, қатесі,
Аяқасты тапты амалсыз «бір өнер».
Дәрігерді құшақтай ап әкесі,
Деді: «Өзім жауап берем, кіре бер!».

Әзілдеген сыңайменен жібермей,
Тұрды әке, «тәртіп иесі» жұлқынды.
Бір нәрсеге қалатындай үлгермей,
Қызы ішке тым асығыс ұмтылды.

Есік ашты екі көзі боталап,
Қарсы алды әпке 

қос жанары жаудырап.
Әлжуаздау туған сәби шақалақ,
Жеке-дара жатыр екен маужырап.

Бір мүшесі жаңа отбасы, жаңа үйдің,
Ет жүрегін елжірете түсті ме?
Ақ ниетін ақтара сап, сәбидің,
Енді еңкейе берген еді үстіне...

О, Құдірет, бұл ғажапқа қарашы,
Тылсым сырын ұқпас адам баласы.
Қас қағымдай сәттің асып бағасы,
Өлшенгендей фәни-бақи арасы.

Мұндай сәтте оқыс күштер көп өктем,
Қанды азудай қиып түсер тірсекті.
Абажадай аспалы шам кенеттен,
Желкесіне зор салмақпен гүрс етті.

Жарақаты болмаса да тым аса,
Билеп алды бір естанды хәл жанын.

Әлгі салмақ шақалаққа құласа,
Ойға алудың өзі азап ар жағын...

Жас ана да құп-қу болып сол кезде,
Есеңгіреп кетті сұмдық үрейден.
Тап болғандай жат әлемге бір өзге,
Қатып қапты самсоз қалпы сілейген.

Одан әрі ... айтып-айтпай не керек,
Дүрлігу мен тәубе, шаттық, ақ тілек...
Осындайда шалқып көңіл – көбелек,
Қазақ айтқан «Періштесі қақты!» деп.

***
Сол балдырған таң 

шығындай мөлдіреп,
Құдай қолдап өсіп-өніп келеді.
Бір ғажабы, әлгі әпкесін елжіреп,
Анасынан артық жақсы көреді. 

... Алла адамды пиғылынан таниды,
Бір Тәңірге табынудан танбайық.
Қорғап-қолдап жүретін бар сәбиді,
Періштені үркітіп тек алмайық!

Мұрат Тастағанов,
журналист

Күршім ауданы.

да бар – терезеалды тақтайының 
сол жақ шеті. Қазір ол тақтайды бір 
кезде еменнен жасалып, лакталған 
жарақ болған десең, ешкім сенбейді. 
Самаладай кең бөлмеге өзінше сән 
беріп тұрған ыдысы қандай еді! Асыл 
тастармен әшекейленгеніне қараған- 
да әлдебір ақсүйектің қастерлі құтысы 
болғандығы көрініп тұр. Топырағының 
өзі түбіне қиыршықтас салынған 
шым тезек пен қарашіріктің қоспасы 
болған. Үй сыпырушы келіншек қана 
күн сайын сүртіп, қайтадан үйреншікті 
орнына қоятын. Қысқасы, сырты сүй- 
кімсіздеу демесеңіз, бұл гүлдің әзізі 
болған!..

Әлі есінде, мұнда алғаш әкелін- 
генде ол қылауына қыл түспеген, 
лақтың бүйрегіндей ғана үрпек- 
бастұғын. Жылдар өте толысып, бой 
тартып, тікендері де қабындап, түбірі 
қатая түсті.Әйнектің арғы жағындағы 
тіршілікке де басқаша қараған. Ол 
жақта – бірдей киінген, әрі-бері 
ағылған адамдар легі, бірдеңе тиел- 
ген автокөліктер. Ал іште ондай емес. 
Таң ағарып атқанда бөлмеге біреулер 
кіреді. Сықырлауық орындықтарға 
жайғасып алып, күні бойы қағаз 
шимайлайды. Әңгіме соғады, жыр- 
қылдап күледі, күн еңкейе шай ішеді. 
Ақшам жамырамастан төбедегі 
жарықты жалп еткізіп өшіріп, есікті 
кілттеп, апыл-ғұпыл жоқ болады. Бұл 
болса қарайып жалғыз қалады. Онда 
ұйықтау деген болмайды. Түнімен 
елегізіп, алаңдап шығады. Әйнектің 
екі жағы да тым-тырыс. Үні өшпейтін 
жалғыз жалмауыз – қарсы беттегі 
желдеткіш қана. Жағы сембейді-ау 
шіркіннің!

Тікенгүлдің бір қасиеті – адам- 
дардың көңіл-күйін саралап, өзіне 

сіңіре білетіндігінде еді. Кімнің қай күні 
қандай райда келгенін іштей бағып 
отыратын. Бөлме ішінде күлкі көбейсе, 
бұған да рақат! Ал қыз-қырқынның 
арасында ұрыс-керіс шықса, тікендері 
тікірейіп, сотасы тырсылдап, масаты 
бұзылатын. Бірақ оны елеп-ескеріп 
жатқан ешкім жоқ мұнда.

Әлде селтиіп жалғыз тұрғандық- 
тан ба, көзге түскіш өзі. Бөлмеге бөгде 
біреу кірсе (әсіресе әйел заты), әуелі 
соған қарайтын. Содан соң жақындап 
кеп «Ой, мынау – кактустың ерекше 
түрі ғой, қайдан алғансыңдар?! Бұл 
гүл атса тіпті әдеміленіп кетеді!» 
дейтін таңғалып. Ол сөзге Тікенгүл 
елең ете түсетін. Өзінің қандай екенін 
адамдардан естіп, марқайып қалатын. 
Өңі бұрынғыдан да жасылданып, 
бүршіктері бүрленіп сала беретін 
ондайда. Бара-бара мақтау сөз көп 
айтылмайтын болды. Тек «мынаған 
қашан өскін шығады, кесіп алып, 
өсіру керек еді» десіп қояды. Тұқым- 
дастарының таптырмайтын түрі бол- 
ғандықтан ба, қанша жыл өтсе де 
ол бірде-бір рет гүлдеп көрген емес. 
Бүйірлеп өскін де шықпайды, түйін 
де тастамайды. Мүмкін жалғыздықты 
қалаған болар...

Ол өмірінде көп рет қалғып та 
көрді. Өз қалауымен емес, қаңырығы 
түтеген кездерде. Шатырды мұз 
құрсаулап, қыс түскенде суарылмай 
қалса өңі сұрқай тартып, әлсізденіп, 
еріксіз мызғып кететін. Ал бөлме ішін 
тымырсық басып, әйнектен жалын 
ұрғанда қараусыз қалса, тынысы 
тарылып, діңі босап, сұлқ түсетін. 
Кейде «осы күйі оянбай қалар ма 
екенмін?» деп те қауіптенетін. Бірақ 
сіңірі сірі екен, оған да көндігіп алды.

Әлі есінде, бірде апталап аңқасы 

Періште
(болған оқиға туралы баллада)

